
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৯২
বিজ্ঞান-দর্পণ।
[আশ্বিন ১২৮৯।


কি না আমার কাছে শুতে ডাকিয়াছি! ইহা অপেক্ষা আমার কেন মৃত্যু হইল না? আমি যেন মনে জানিলাম যে ভ্রম ক্রমে এরূপ হইয়াছে! মিস্ হার্বির ত বিশ্বাস হইল না। সকালে মুখ দেখাই কি করে! স্থির হইতে পারিলাম না; হার্বিকে জাগাইয়া এবিষয় বলিব মনে করিয়া পুনরায় হুইসেল দিলাম, বলিলাম “দেখ, নামে ভয়ানক ভুল হইয়াছে, দুই জনে একত্রে শয়ন করিব মনে করিয়া তোমাকে ডাকিতে মিস্ হার্বিকে ডাকিয়া বসিয়াছি; তিনি কি মনে করিলেন! যাই হোক, তার আর চারা নাই, এখন তুমি শীঘ্র আমার নিকটে আইস নতুবা আমি তোমার ঘরে যাইব।”

 উত্তর শুনিয়া আমার চক্ষু স্থির; আমাতে আর আমি রহিলাম না। এতো হার্বির হেঁড়ে গলা নয়, এ যে জিলের আওয়াজ; এবারে সুন্দরী লিডি চাকরাণীকে ডাকিয়াছি। সে বলিতেছে “আ মরণ তোমার, আমার ঘরে আসিবে কেন যমের বাড়ী যাও না।” আমি তাড়াতাড়ী বলিলাম “ছি ছি, রাগ করিও না, আমার কথা আগে শোন।—আমার কথা চাপা দিয়া বলিতে লাগিল “কি শুন্বো লক্ষ্মীছাড়া মিন্সে, এই কাগজ দিয়া নল বন্ধ করিলাম, আর সকল কথা সকালে বলিয়া দিয়া তোমার মুখে খ্যাংরা মারিব।


(ক্রমশঃ)

তত্ত্ব-সংগ্রহ।




 কৃত্রিম হাতির দাঁত প্রস্তুত করণ। আমোনিয়া দ্রব্যে শঙ্খ গলাইয়া তাহাতে অক্সাইড অফ্ জিঙ্ক মিশ্রিত করিয়া উত্তাপ দ্বারা আমোনিয়া পৃথক করিয়া চূর্ণ প্রস্তুত করণান্তর তাহা ছাঁচে ঢালিয়া দৃঢ় বন্ধ করিলে, নকল হাতির দাঁত প্রস্তুত হয়। 
[ভারত বন্ধু—৩রা অগ্রহায়ণ।]





 হস্তিদন্তকে কোমল করণ। হাতির দাঁতের গুঁড়া ৪৮ ঘণ্টাকাল অগ্নির উত্তাপে রাখিলে নরম হইবে এবং নরম হইলে যেরূপ আকৃতির দ্রব্য নির্ম্মাণ করিতে ইচ্ছা হয় অনায়াসে প্রস্তুত করা যায়। 
[মনোহর দর্পণ।]






 কৃত্রিম বরফ প্রস্তুত করণ। কার্ব্বলিক এসিড্ এবং ইথার একত্রে মিশ্রিত করিয়া কোনা উষ্ণ ধাতুময় পাত্রে রাখিলে শীতল হইয়া বরফের ন্যায় জমিয়া যায় এবং তাহাতে জল প্রদান করিলে সেই জল তৎক্ষণাৎ বরফ হইয়া উঠে। 
তত্ত্ববোধিনী—১৬৮ সংখ্যা।]

		 এই পাতা শেষ সম্পাদিত হয়েছে ১৫:২৪টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

